
Cynllun Rheoli AHNE Bryniau Clwyd 2004 

Cyflwyniad
Mae Ardaloedd Harddwch Naturiol Eithriadol yn cael eu hystyried fel rhai o dirweddau gorau Prydain
ac ynghyd â Pharciau Cenedlaethol mae eu cymeriad arbennig yn cynrychioli'r darnau gorau a mwyaf
gwerthfawr o gefn gwlad.

Sefydlodd Deddf Cefn Gwlad a Hawliau Tramwy 2000 am y tro cyntaf fframwaith ar gyfer eu rheoli
a'u hamddiffyn, ac felly cychwynnodd oes newydd ar gyfer yr ardaloedd hyn. Mae'r fframwaith
statudol newydd hwn yn rhoi mwy o gryfder i rai sy'n gyfrifol am warchod yr ardaloedd hyn ac yn
sefydlu strwythur cadarn a fydd yn rhoi arweiniad ar gyfer eu rheoli.

Mae'r cynllun hwn yn nodi'r llwybr hwnnw i well rheolaeth ar gyfer AHNE Bryniau Clwyd. Mae'n
nodi'r nodweddion arbennig hynny sy'n llunio'r dirwedd, o gynefinoedd bywyd gwyllt cenedlaethol
bwysig i'r cofebion hanesyddol. Ond wrth adnabod y nodweddion hyn mae hefyd yn cydnabod bod
y dirwedd yn deillio cymaint o'r cymunedau ynddi ac o'i hamgylch, sy'n byw, gweithio a mwynhau
amser hamdden yn yr ardal ag y mae o'r nodweddion ffisegol caled.

Mae'r cynllun yn nodi'r pwysau a'r pynciau sy'n effeithio'r Nodweddion Arbennig hyn ac yn nodi
rhaglen i ymateb i'r pwysau. Mae camau penodol wedi eu hadnabod a fydd yn helpu targedu
cyllid dros y pum mlynedd nesaf a sicrhau bod nodweddion arbennig yr ardal yn cael eu
gwarchod a'u gwella.

Mae cyfraniad pawb sy'n chwarae rhan yn y gwaith o reoli Bryniau Clwyd wedi bod yn garreg
filltir wrth nodi agenda ar gyfer y dyfodol. Dim ond gyda chyfraniad pawb – y cymunedau lleol,
ffermwyr, tirfeddianwyr, ymwelwyr a chyrff cyhoeddus – yr ydym wedi medru cytuno
gweledigaeth ar gyfer dyfodol yr AHNE. Mae'r broses wedi helpu sicrhau bod datblygiadau
Bryniau Clwyd yn cydymffurfio gydag amcanion a gefnogir yn llawn.

Yn hyn o beth mae'r cynllun hwn yn pennu agenda nid yn unig i'r Awdurdodau Lleol sy'n
gyfrifol am ei gynhyrchu, ond hefyd i'r unigolion, asiantaethau, grwpiau a chyrff y mae eu
gweithgareddau yn cael effaith ar y dirwedd ac sydd mewn sefyllfa i ddylanwadu ar ei
dyfodol.

Strwythur y Cynllun 

Adran 1 IDynodiad AHNE - Cyflwyno AHNE Bryniau Clwyd, yn nodi cefndir y dynodiad,

esbonio'r angen am y cynllun rheoli newydd hwn a'i ddodi mewn cyd-destun gyda

chynlluniau a pholisiau eraill.

Adran 2 'Hanfod Bryniau Clwyd' - disgrifio cymeriad unigryw'r bryniau sydd wedi arwain at

eu dynodi fel AHNE.  

Adran 3 'Nodweddion Arbennig Bryniau Clwyd – Mae'r adran hon yn adnabod y Rhestr o

Nodweddion Arbennig ar gyfer Bryniau Clwyd. Mae'n nodi'r weledigaeth ar gyfer y dyfodol

ac yn crybwyll rhai o'r pwysau a'r pynciau sy'n effeithio'r AHNE ac mae'n cynnwys Adroddiad

Cyflwr yr AHNE. Mae Adroddiad Cyflwr yr AHNE yn ffurfio sylfaen y cynllun cyfan gan ei fod

yn nodi cyflwr presennol amrywiol elfennau'r dirwedd sydd fwyaf gwerthfawr ac mae'n

adnmabod y prif bwysau sy'n eu heffeithio, sy'n galluogi i amcanion dilynol ganolbwyntio ar

y materion hynny.

Adran 4 'Nodweddion Arbennig Bryniau Clwyd – Mae'r adran hon yn adnabod y Rhestr o

Nodweddion Arbennig ar gyfer Bryniau Clwyd. Mae'n nodi'r weledigaeth ar gyfer y dyfodol ac

yn crybwyll rhai o'r pwysau a'r pynciau sy'n effeithio'r AHNE ac mae'n cynnwys Adroddiad

Cyflwr yr AHNE. Mae Adroddiad Cyflwr yr AHNE yn ffurfio sylfaen y cynllun cyfan gan ei fod yn

nodi cyflwr presennol amrywiol elfennau'r dirwedd sydd fwyaf gwerthfawr ac mae'n adnabod y

prif bwysau sy'n eu heffeithio, sy'n galluogi i amcanion dilynol ganolbwyntio ar y materion

hynny.

Adran 5 / 6 Amcanion a Chamau ar gyfer y Nodweddion Arbennig – Mae'r Adran hon yn

pennu'r amcanion a'r camau allweddol mewn ymateb i'r materion a nodwyd yn Adroddiad Cyflwr

yr AHNE. Mae'n pennu agenda gweithredu dros y pum mlynedd nesaf ar gyfer pob Nodwedd

Arbennig, sy'n gysylltiedig gyda thargedau realistig a mesuradwy. 

Amcanion y Cynllun Rheoli

i. Pennu gweledigaeth hirdymor ar gyfer yr AHNE yn canolbwyntio ar y 

canlyniadau i'w cyflawni

ii. Sefydlu Cynllun Gweithredu yn nodi blaenoriaethau tymor byrrach a 

gweithgareddau a fydd yn cyfrannu i gyflawni'r weledigaeth hirdymor.

iii. Creu ymrwymiad a rennir i weithredu'r cynllun gweithredu a'r cynigion ar 

gyfer hyn.

iv. Sefydlu trefniadau ar gyfer monitro'r gwaith gweithredu.

